
Caniatâd am greu a defnyddio lluniau ffotograffig a fideo
Mewn ystyriaeth o’r hawliau a’r ymrwymiadau cydfuddiannol yn y cytundeb hwn mae Comisiwn Cynulliad Cenedlaethol Cymru (“y Cynulliad”) a _________________ (“chi”) yn cadarnhau a chytuno:

(1) Bod gennych yr awdurdod i wneud y cytundeb hwn ac i roi caniatâd o dan y telerau yng nghymal (3) isod ar eich rhan chi eich hun, neu ar ran person/pobl ifanc o dan oed (o dan 18 mlwydd oed) sy’n cael eu henwi yn y rhestr isod, os mai chi yw rhiant/gwarcheidwad neu brif athro/athro’r person/pobl yma.
(2) Eich bod yn deall ac yn cadarnhau bod gennych chi’r awdurdod ffurfiol gan y rhieni/gwarcheidwaid perthnasol i roi’r caniatâd hwnnw, lle’r ydych yn rhoi caniatâd ar ran person/plant ifanc dan oed fel eu prif athro/athro, a byddwch yn indemnio’r Cynulliad, ei weithwyr, asiantwyr, contractwyr, trwyddedigion ac aseiniaid yn erbyn pob ac unrhyw atebolrwydd sy’n codi oherwydd diffyg awdurdod o’r fath.
(3) Rydych yn cytuno: 

(a) i gynhyrchiad lluniau ffotograffig a fideo (“lluniau”) gan weithwyr, asiantwyr neu gontractwyr y Cynulliad;

(b) i ddefnydd y lluniau a gynhyrchir gan y Cynulliad i hyrwyddo ei weithgareddau mewn unrhyw ffordd y mae’n credu sy’n addas, gan gynnwys (ond heb ei gyfyngu i) ei wefan, gwefannau trydydd parti gan gynnwys gwefannau rhwydweithio cymdeithasol, cyhoeddiadau a chysylltiadau electronig a phrintiedig, ac mewn unrhyw ddeunyddiau hyrwyddo, darllediadau neu gyfryngau eraill;   
(c) i’r defnydd hwnnw ar y cyd â manylion personol neu enw llawn (enw cyntaf a chyfenw) chi eich hun, eich plentyn neu’ch plant, os nad ydych yn dangos i’r gwrthwyneb wrth dicio’r blwch hwn □;

(d) i’r defnydd hwn er bod y llun/lluniau wedi newid, wedi cael eu haddasu, wedi cael eu gwyrdroi, yn aneglur, yn cael eu defnyddio mewn ffurf gyfansawdd neu’n cael eu defnyddio ar y cyd â thestun neu sain; ac
(e) i’r defnydd hwn gan ddeall a chytuno na all y Cynulliad reoli sut y defnyddir y llun/lluniau ar wefannau trydydd parti a chyfryngau eraill mewn materion sydd y tu hwnt i’w reolaeth, fel hagru, trin, neu ddiwygio lluniau o’r fath, neu ddefnydd ynghyd â lluniau, testun neu sain eraill.
(4) Eich bod yn rhyddhau’r Cynulliad, ei weithwyr, asiantwyr, contractwyr, trwyddedigion ac aseiniaid o unrhyw atebolrwydd sy’n codi o unrhyw a phob defnydd o’r lluniau yn unol â’r caniatâd yng nghymal (3) uchod, a’r cytundeb hwn yn gyffredinol.
(5) Eich bod yn cytuno mai’r Cynulliad fydd berchen ar hawlfraint y llun/lluniau, a’ch bod yn ildio unrhyw hawliau cyfreithiol neu foesol yn gyfan gwbl yn unrhyw un o’r lluniau a gynhyrchir, ac na fyddwch yn ceisio mynegi eich hawl neu’n gwneud unrhyw hawliad yn erbyn y Cynulliad, ei weithwyr, asiantwyr, contractwyr, trwyddedigion neu aseiniaid ar unrhyw adeg yn y dyfodol.
(6) Bydd y Cynulliad yn defnyddio a rheoli eich llun/lluniau yn unol â thelerau’r cytundeb hwn ac o fewn gofynion Deddf Diogelu Data 1998.

(7) Ni fydd y Cynulliad yn defnyddio’r llun/lluniau mewn modd bychanus, difenwol neu niweidiol mewn gwefannau, cyfryngau electronig neu gyfryngau copi caled y mae’n berchen arnynt neu’n eu rheoli.

(8) Ni fydd y Cynulliad yn defnyddio manylion personol neu enw llawn (enw cyntaf a chyfenw) unrhyw unigolyn a gynhwysir yn y cytundeb hwn ar y cyd ag unrhyw lun/lluniau heb eich caniatâd penodol yng nghymal (3) (c) uchod.  

(9) Bydd y Cynulliad yn cadw’r llun/lluniau am bum mlynedd ar ôl y dyddiad ar y ffurflen hon. Ar ôl y dyddiad hwn, ni ddefnyddir y llun/lluniau heb ofyn am ganiatâd unwaith eto. 
Rydych yn cytuno i weithredu yn unol â thelerau’r cytundeb hwn:

Enw:

Perthynas i’r plentyn/plant yr enwir yn y rhestr isod lle’n berthnasol:
Llofnod:

Cyfeiriad:

Dyddiad:

Mae’r Cynulliad yn cytuno i weithredu’n unol â thelerau’r cytundeb hwn:

Enw:

(ar ran y Cynulliad)
Llofnod:

Dyddiad:

Rhestr
Enw’r grŵp (plentyn/plant os mae’r grŵp yn fach) lle rhoir caniatâd gan riant/warcheidwad/prif athro/athro:

